	ՀԻՄՆԱՎՈՐՈՒՄ
«Փրկարար ծառայության պաշտոն զբաղեցնելու մրցույթի կարգը սահմանելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	   «Փրկարար ծառայության պաշտոն զբաղեցնելու մրցույթի կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) մշակման անհրաժեշտությունը  բխում է  «Փրկարար ծառայության մասին» 2005 թվականի հուլիսի 8-ի ՀՕ-171-Ն օրենքի 29-րդ հոդվածի 6-րդ մասի պահանջից, համաձայն որի` փրկարարական ծառայության թափուր պաշտոն զբաղեցնելու համար մրցույթ անցկացնելու կարգը սահմանում է Հայաստանի Հանրապետության կառավարությունը:     
     Նախագծի ընդունումն անհրաժեշտ է «Փրկարար ծառայության մասին» Հայաստանի Հանրապետության օրենքի վերոնշյալ հոդվածի կիրարկումն ապահովելու համար՝ Հայաստանի Հանրապետության վարչապետի 2020 թվականի ապրիլի 29-ի N 505-Ա որոշմամբ հաստատված N 5 հավելվածի կատարումն ապահովող Հայաստանի Հանրապետության արտակարգ իրավիճակների նախարարության միջոցառումների 4-րդ կետի համաձայն:

	2.
	Կարգավորման նպատակը

	
	Ներկայացվող Նախագծով նախատեսվում է սահմանել փրկարարական ծառայության պաշտոն զբաղեցնելու մրցույթի կարգը:
Մասնավորապես, նախատեսվում է՝
- կարգավորել փրկարարական ծառայության թափուր պաշտոն զբաղեցնելու համար մրցույթ կազմակերպելու և անցկացնելու հետ կապված հարաբերությունները,
- ապահովել փրկարարական ծառայության թափուր պաշտոն զբաղեցնելու համար օրենքի պահանջներին բավարարող բոլոր քաղաքացիների համար հավասար մատչելիությունը՝ իրենց մասնագիտական գիտելիքներին և կոմպետենցիաներին համապատասխան,
- սահմանել մրցույթն անցկացնող հանձնաժողովի ստեղծման գործընթացի, կազմի, անդամներին ներկայացնող չափանիշների հետ կապված հարաբերությունները, 
- կարգավորել հանձնաժողովի աշխատանքների կազմակերպման ու իրականացման հետ կապված հարաբերությունները,
- ապահովել հարցազրույցի անցկացման հրապարակայնությունն ու թափանցիկությունը
- սահմանել հանձնաժողովի որոշումների, մրցույթի արդյունքների բողոքարկման ընթացակարգի հետ կապված հարաբերությունները


	3.
	Իրավական ակտի նախագիծը մշակող պատասխանատու մարմինը

	
	[bookmark: _GoBack]Նախագիծը մշակվել է Հայաստանի Հանրապետության արտակարգ իրավիճակների նախարարության փրկարար ծառայության կողմից, մշակման գործընթացում այլ ինստիտուտներ և անձինք չեն ներգրավվել:

	4.
	Ակնկալվող արդյունքը

	
	Նախագծի ընդունման արդյունքում կկանոնակարգվեն փրկարարական ծառայության թափուր պաշտոն զբաղեցնելու համար մրցույթի կազմակերպման և անցկացման ընթացակարգերը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:



